საქართველოში კორონავირუსის (2019 Novel Coronavirus) მართვის საკოორდინაციო კომისია

სხდომის ოქმი N6
ჩატარების ადგილი: სამინისტრო, მე-8 სართული
თარიღი: 2020 წლის 22 აპრილი
სხდომას ესწრებოდნენ: 

ეკატერინე ტიკარაძე - საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრი (შემდგომში-მინისტრი), კომისიის თავმჯდომარე;

თამარ გაბუნია - მინისტრის პირველი მოადგილე, კომისიის თავმჯდომარის მოადგილე;

გიორგი წოწკოლაური - მინისტრის მოადგილე, კომისიის წევრი;
გიორგი ჭავჭავაძე - საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს პოლიტიკის დეპარტამენტის უფროსი, კომისიის წევრი;

ეკა ადამია - საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს პოლიტიკის დეპარტამენტის  ჯანმრთელობის დაცვის პოლიტიკის სამმართველოს უფროსის მოვალეობის შემსრულებელი, კომისიის წევრი;

გვანცა გასვიანი - საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს პოლიტიკის დეპარტამენტის ჯანმრთელობის დაცვის პოლიტიკის სამმართველოს უფროსი სპეციალისტი, კომისიის მდივანი;
ბექა ჯაყელი - საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს საფინანსო-ეკონომიკური დეპარტამენტის უფროსი, კომისიის წევრი;
თინათინ ხარძიანი - საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს ადმინისტრაციის უფროსის მოვალეობის შემსრულებელი, კომისიის წევრი;
მაია ნიკოლეიშვილი - საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს ადმინისტრაციის საერთაშორისო ურთიერთობებისა და პროტოკოლის სამმართველოს უფროსის მოვალეობის შემსრულებელი, კომისიის წევრი;  
ანა დარახველიძე - საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს ადმინისტრაციის საზოგადოებასთან ურთიერთობისა და საინფორმაციო/საკონსულტაციო მომსახურების სამმართველოს უფროსის მოვალეობის შემსრულებელი, კომისიის წევრი;
ნინო მამალაძე - საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს საზოგადოებასთან ურთიერთობისა და საინფორმაციო/ საკონსულტაციო მომსახურების სამმართველოს უფროსის მოვალეობის შემსრულებელი, კომისიის წევრი;
ავთანდილ თალაკვაძე - საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს სახელმწიფო კონტროლს დაქვემდებარებული  სსიპ  - საგანგებო სიტუაციების კოორდინაციისა და გადაუდებელი დახმარების ცენტრის დირექტორი, კომისიის წევრი;

ამირან გოგიტიძე - საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს სახელმწიფო კონტროლს დაქვემდებარებული  სსიპ  - საგანგებო სიტუაციების კოორდინაციისა და გადაუდებელი დახმარების ცენტრის დირექტორის მოადგილე, კომისიის წევრი;

დათო ტორუა - საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს სახელმწიფო კონტროლს დაქვემდებარებული  სსიპ  - საგანგებო სიტუაციების კოორდინაციისა და გადაუდებელი დახმარების ცენტრის დირექტორის მოადგილე, კომისიის წევრი;

თამარ მელიქიძე - საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს სახელმწიფო კონტროლს დაქვემდებარებული  სსიპ სოციალური მომსახურების სააგენტოს დირექტორის მოადგილე;
ლევან გოგოძე - საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს სახელმწიფო კონტროლს დაქვემდებარებული  სსიპ სოციალური მომსახურების სააგენტოს დირექტორის მოადგილე;

ამირან გამყრელიძე - საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს სახელმწიფო კონტროლს დაქვემდებარებული  სსიპ ლ. საყვარელიძის სახელობის დაავადებათა კონტროლისა და საზოგადოებრივი ჯანმრთელობის ეროვნული ცენტრის გენერალური დირექტორი, კომისიის წევრი.

ზაალ კაპანაძე  - საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს სახელმწიფო კონტროლს დაქვემდებარებული  სსიპ სამედიცინო და ფარმაცევტული საქმიანობის რეგულირების სააგენტოს დირექტორი, კომისიის წევრი.

ალექსანდრე კალანდია  - საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს სახელმწიფო კონტროლს დაქვემდებარებული  სსიპ სამედიცინო და ფარმაცევტული საქმიანობის რეგულირების სააგენტოს დირექტორის მოადგილე, კომისიის წევრი.

კახაბერ შალიკაძე  - საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს სახელმწიფო კონტროლს დაქვემდებარებული  სსიპ სამედიცინო და ფარმაცევტული საქმიანობის რეგულირების სააგენტოს დირექტორის მოადგილე, კომისიის წევრი.

განსახილველი საკითხები:

საქართველოში ახალი კორონავირუსით (SARS-CoV-2) გამოწვეული ინფექციასთან (COVID-19) დაკავშირებული სიტუაციის მიმოხილვა, ცხელების მქონე პაციენტის მოძრაობასთან დაკავშირებული საკითხები, COVID-19 ტესტებთან და ტესტირების ალგორითმთან დაკავშირებული საკითხები

პირველ საკითხად, განხილულ იქნა ცხელების მქონე პაციენტების კლინიკებს შორის მოძრაობის სქემა და მასთან დაკავშირებული პრობლემები. კერძოდ, როგორც ავთანდილ თალაკვაძის მიერ მოწოდებული ინფორმაციით გაირკვა, გართულებულია სომატური პრობლემების მქონე პაციენტების სტაციონირების საკითხი, თუ მათ ამავდროულად უფიქსირდებათ ცხელება. კლინიკები,  COVID-19 შესაძლო შემთხვევის გამო, ერიდებიან ცხელების მქონე პაციენტების მიღებას, და ცალკეულ შემთხვევებზე დიდი ძალისხმევა სჭირდება სხვადასხვა უწყებებს, პაციენტის სტაციონირების და მისთვის საჭირო სერვისის მიწოდების უზრუნველყოფის მიზნით.

კომისიაზე გაიმართა მსჯელობა აღნიშნულ საკითხთან დაკავშირებით. აღინიშნა, რომ არსებობს არაერთი სამართლებრივი დოკუმენტი, რაც ავალდებულებს კლინიკებს შესაბამისი სერვისების მიწოდებაში, მათ შორის არის ,,საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს სისტემაში საჯარო სერვისებისა და ადმინისტრაციული საქმისწარმოების განხორციელების განსხვავებული წესების დადგენის შესახებ“ საქართველოს მთავრობის 2020 წლის 23 მარტის N184 დადგენილება, რომელიც ცალსახად ადგენს, რომ: ,,ქვეყნის მასშტაბით ნებისმიერი სტაციონარული დაწესებულება ვალდებულია უზრუნველყოს ცხელების მქონე პაციენტის  საწყისი ტრიაჟი, სამედიცინო დაწესებულებაში პაციენტის მომსახურება იზოლირებულ გარემოში, სამედიცინო პერსონალის მიერ ინფექციის კონტროლის ზომების მკაცრად დაცვით.“.


ზემოაღნიშნულთან დაკავშირებით, მიღებულ იქნა გადაწყვეტილება, კლინიკების ხელმძღვანელების, მენეჯერების და სხვა პერსონალისათვის, გაკეთდეს დამატებით განმარტებითი დოკუმენტი, რომელშიც ნათლად იქნება აღწერილი ბენეფიციარის მოძრაობის პროცესი ცალკეული ტიპის კლინიკებისათის (,,კოვიდის“, ,,ცხელების“ და ,,ცხელების ზონის მქონე“ კლინიკებისათვის), ასევე, სამინისტროს ჩართული უწყებების მონაწილეობით, ცალკეულ კლინიკებთან შედგეს ონლაინ/ან უშუალო კომუნიკაცია სისტემატურ რეჟიმში და ცალკეული საკითხი განხილულ იქნას ონლაინ რეჟიმში. ასევე, ყველა კლინიკას ეთხოვოს პასუხისმგებელი პირების გამოყოფა, რომლებიც 24/7-ზე შეძლებენ საგანგებოს ან რეგულირების სააგენტოს მიმართვის შემთხვევაში კონკრეტული საკითხების გადაწყვეტას ცალკეულ პაციენტთან მიმართებით.

სხდომაზე, ასევე, განხილულ იქნა პირადი დაცვის საშუალებების საკითხი. თინათინ ხარძიანის ინფორმაციით, კლინიკებს ინდივიდუალური დაცვის საშუალებები (იდს) ურიგდებათ სისტემატურად, თუმცა მოთხოვნები იზრდება კვირიდან კვირამდე. აღნიშნულთან დაკავშირებით მნიშვნელოვანია იდს სწორი ხარჯვა კლინიკების მიერ. ჯანდაცვის პოლიტიკის სამმართველოს მიერ, ნსდს-სთან კოორდინაციით, მომზადებულია (COVID-19)-ის შესაძლო და დადასტურებული შემთხვევების მართვისათვის საჭირო ინდივიდუალური დაცვის საშუალებების (იდს) გამოყენებისა და სხვა უსაფრთხოების ღონისძიებების რეკომენდაციები, რომელიც მიზანშეწონილია დამტკიცდეს მინისტრის ბრძანებით და დაურიგდეს კლინიკებს სახელმძღვანელო დოკუმენტად. ბატონი ავთანდილ თალაკვაძის მიერ გამოითქვა შენიშვნა, რომ სასწრაფო დახმარების მანქანის მძღოლებისთვის დაიშვას დამცავი კომბინიზონის გამოყენება მძიმე/კრიტიკული პაციენტების ადგილზე დახმარებისა და ტრანსპორტირების პროცესში. ასევე, ადმინისტრაციას მიეცა რეკომენდაცია, პაციენტთა გარდაცვალების შემთხვევებისთვის კლინიკების მზაობის მიზნით, ,,გვამის ტომრები“ წინასწარ დაურიგდეს დიდი გამტარობის კლინიკებს (5-5 ცალი). 


საკოორდინაციო კომისიის სხდომაზე, ასევე, განხილულ იქნა კორონავირუსის სადიაგნოსტიკო ტესტების შესყიდვის საკითხი. აღინიშნა, რომ მიმდინარე წლის 15 აპრილს სს „თი ბი სი“ ბანკის მიერ სამინისტროს უსასყიდლოდ გადმოეცა ჰოლანდიური კომპანია BIOZEK-ის მიერ წარმოებული ანტისხეულების განმსაზღვრელი 5 000 (ხუთი ათასი) ტესტი. აღნიშნული ტესტი, იმის გათვალისწინებით რომ ჯანმრთელობის მსოფლიო ორგანიზაციას და ამერიკის დაავადებათა კონტროლის ცენტრებს ტესტი არ დაუხარვეზებია, მისაღებად იქნა მიჩნეული დაავადებათა კონტროლისა და საზოგადოებრივი ჯანმრთელობის ეროვნული ცენტრის მიერ. აღნიშნული ტესტების გამოყენებით დაწყებულია სსიპ ,,საგანგებო სიტუაციების კოორდინაციისა და გადაუდებელი დახმარების ცენტრის“ მედპერსონალის შეფასება, ტესტებს ასევე იყენებენ ახალი კორონავირუსის ინფექციის სამართავად მობილიზებულ კლინიკები. 
 
მსოფლიოში შექმნილი ეპიდემიოლოგიური მდგომარეობისა და ანალოგიურ პროდუქტზე გლობალური დეფიციტის გათვალისწინებით, ასევე, ქვეყნებს შორის საჰაერო მიმოსვლის შეზღუდვების ფონზე, მნიშვნელოვანია ტესტების ქვეყანაში შემოტანა მოხდეს მაქსიმალურად მოკლე ვადაში.

შესაბამისად, ადმინისტრაციას დაევალა აღნიშნული შესყიდვის ღონისძიებების დაუყოვნებლივ დაწყება.

ტესტირებებთან დაკავშირებული ინფორმაცია კომისიის სხდომაზე წარმოადგინა ასევე, ამირან გამყრელიძემ. ქვეყნის მასშტაბით ხდება ტესტირების შესაძლებლობის გაფართოვება. გარდა ლუგარის ლაბორატორიისა და ნსდს-ს ქუთაისის და ბათუმის ლაბორატორიებისა, პჯრ ტესტირების განხორციელებაში ჩაერთვება კერძო ლაბორატორიები (პირველ ეტაპზე შერჩეულია 7 ლაბორატორია ქვეყნის მასშტაბით, ეტაპობრივად შესაძლებელია დამატებით 11 ლაბორატორიის ჩართვა). აღნიშნული მექანიზმის გააქტიურებით, შესაძლებელი იქნება 1000/1200 ნიმუშის ტესტირება დღიურად, რისთვისაც დამატებით ასევე დაგვჭირდება ტესტსისტემების მარაგების შევსება. ასევე, ტესტირების პროცესის გაფართოვების მიზნით, მნიშვნელოვანია ლაბორატორიების გაძლიერება აპარატებით, ასევე, კარტრიჯების შესყიდვა ქვეყანაში არსებული ჯინექსპერტის აპარატების COVID-19 ტესტირებისთვის გამოყენების მიზნით.

ასევე, ამირან გამყრელიძემ წამოაყენა საკითხი იმუნიზაციის სახელმწიფო პროგრამის ფარგლებში გრიპის საწინააღმდეგო ვაქცინის დამატებითი რაოდენობის შესყიდვაზე. მსოფლიოში და მათ შორის, საქართველოში შექმნილი პანდემიური მდგომარეობიდან გამომდინარე, აუცილებელი ხდება გრიპის სეზონისთვის გაიზარდოს მობილიზება, დღეის მდგომარეობით „იმუნიზაციის“ სახელმწიფო პროგრამის ფარგლებში ელექტრონული ტენდერის საშუალებით მიმდინარეობს 135 000 დოზა ვაქცინის შესყიდვის პროცედურები, რომელზეც დამატებით მიზანშეწონილია სახელმწიფომ შეიძინოს ვაქცინა 100 000 დოზის ფარგლებში. აღნიშნულის უზრუნველსაყოფად, საჭიროა იმუნიზაციის სახელმწიფო პროგრამის გრიპის საწინააღმდეგო ვაქცინის შესყიდვის კომპონენტის გაზრდა დაახლოებით 500 000 ლარით, რაც შესაძლებელია განხორციელდეს ,,ვაქცინებისა და ასაცრელი მასალების შესყიდვის” კომპონენტში არსებული რესურსის ხარჯზე.

აქვე, კიდევ ერთხელ ხაზი გაესვა გარემოებას, რომ მიზანშეწონილია COVID-19 ტესტირებისთვის მიზნობრივი ჯგუფების ჩამონათვალის გაფართოვება, პირველ რიგში სასურველია გაიტესტოს თავშესაფრებში მყოფი შშმ და ხანდაზმული პირები და მათი მომვლელი პერსონალი, ასევე პენიტენციური დაწესებულებებში მყოფი პირები, საჯარისო ფორმირებები, საპატრულოს თანამშრომლები, სააფთიაქო ქსელის ფარმაცევტები და სხვა.

სხდომის დასასრულს, მინისტრმა სთხოვა უწყებებს ერთი თვის ვადაში COVID-19-თან ბრძოლის გრძელვადიანი სამოქმედო გეგმის წარმოდგენა. 


კომისიის თავმჯდომარე:
ეკატერინე ტიკარაძე

კომისიის მდივანი:

გვანცა გასვიანი
